
Юртимизда замонавий фикрлайдиган, ўз бизнесини кенгайтириш учун янгиликка  
интилаётган янги авлод тадбиркорлари шаклланмоқда.  

Сизларнинг ортингизда доимо қўллаб-қувватлайдиган кучли давлат, ҳуқуқ ва  

манфаатингизни ҳимоя қиладиган қонун, ташаббус ва мақсадларингизни рўёбга чиқаришда елкадош бўлган Президент бор!
Шавкат МИРЗИЁЕВ

XXIasr_yangiliklari XXI_asr@mail.ru21asr.uz XXIASR xxiasrgazetasi XXIasrgazetasi

Ga z e t a 2 0 0 4 - y i l 
1 - y a n v a r d a n  c h o p 

e t i l a b o s h l a g a n

20-avgust 
2026-yil 

33 (1 187)I J T I M O I Y - S I Y O S I Y  G A Z E T A S I

В А Т А Н  У Ч У Н ,  М И Л Л А Т 
У Ч У Н ,  Х А Л Қ  У Ч У Н !

Азми қатъий,  
тадбиркор, ҳушёр,  
мард ва шижоатли  
бир киши мингта  
тадбирсиз ва лоқайд  
кишидан афзалдир.

Амир ТЕМУР

Президентимиз Шавкат Мирзиёевнинг Хива шаҳридаги “Конгресс-холл” мажмуасида  
25 мингга яқин тадбиркорлар билан ўтказган очиқ мулоқоти нафақат мамлакатимиз, балки 
хорижда ҳам катта қизиқиш уйғотди, десак муболаға бўлмайди. Кўпдан бери ҳаяжон 
билан кутилаётган ушбу анжуманни оддий анъанавий учрашув эмас, балки давлат ва 
бизнес ўртасидаги ишончли ҳамкорликнинг янги босқичи бошланиши сифатида баҳолаш 
мумкин. Таъкидлаш керакки, ушбу мулоқот мамлакатимизда ишбилармонлик муҳитини 
янада яхшилаш ва тадбиркорликни рағбатлантириш изчил ҳамда ортга қайтмас сиёсатга 
айланганини яна бир бор исботлади. 

Давлатимиз раҳбари юртимиз тараққиёти 
йўлида ўзига хос локомотив вазифасини бажа-
раётган 1 миллион 200 минглик бизнес ҳамжа-
мияти вакилларини Тадбиркорлар куни билан 
самимий қутлади ва келгусидаги ишларига улкан 
муваффақиятлар тилади. Ва бундан беш йил ав-
вал тадбиркорлар билан очиқ мулоқот ўтказиш 
анъанаси йўлга қўйилганидан буён бизнес риво-
жига тўсиқ бўлган минглаб масалаларга қонуний 
ва асосли ечимлар топилганига урғу берар экан,  
ушбу соҳага оид 84 та қонун, 861 та фармон ва қа-
рор қабул қилинганини алоҳида таъкидлади.

– Нима учун? Тадбиркорларимизга шаро-
ит яратиб, янги иш ўринларини кўпайтириш, 
одамларимиз узоққа бормасдан, маҳалласи-
нинг ўзида даромадли қилиши учун, – деди Пре-
зидент.

Эътиборли жиҳати, бугунги кунда жаҳонда-
ги мураккаб вазиятга қарамасдан, жорий йилнинг 
биринчи ярмида Ўзбекистон иқтисодиёти 8,5 фо-
изга ўсгани, шунингдек, халқаро рейтинг агент-
ликлари мамлакатимизнинг суверен кредит рей-
тинги янада яхшиланаётганини эътироф этиши 
барчамизни қувонтиради. Давлатимиз раҳбари 
бу каби улкан натижалар, энг аввало, тадбиркор-
лар билан елкама-елка амалга оширилаётган ис-
лоҳотлар самараси эканини қайд этди.

Эслайлик, илк мулоқотдан буён ўтган давр 
оралиғида тадбиркорларнинг минглаб ташаббус
лари қонунчилик ҳужжатларида, бизнесни қўл-
лаб-қувватловчи янги тузилмалар очилганида ва 
бошқа ижобий ўзгаришларда ўз ифодасини топ-
гани бу ёндашувнинг амалий натижасидир. 

Шу ўринда жуда қисқа муддатда эришилган 
муваффақиятларнинг айримларини яна бир бор 
мамнуният билан тилга олиш жоиз: ўтган беш йил 
ичида бизнес учун ажратилган кредит портфе-
ли қарийб 3 карра ошиб, 450 триллион сўмга ет-
ди. Тадбиркорлар 650 триллион сўмлик солиқ ва 
божхона имтиёзларидан фойдаланди. Кўплаб биз-
нес вакиллари хорижий банклардан ўз лойиҳала-
рига мустақил равишда 1 миллиард доллар жалб 
қилди. Шунингдек, корхоналарнинг асосий капи-
талга инвестицияси 3 карра кўпайиб, 363 трилли-
он сўмга етди. Саноати 100 миллион доллардан 
ошган туманлар сони 66 тадан 116 тага кўпайди. 
Бизнесини маҳаллада бошлаб, юртимиз бўйлаб 
ўнлаб филиалларга эга бўлган тадбиркорлар 550 
дан, миллий брендини яратганлар 300 дан ошди.

Яна бир ибратли томони шундаки, қўшил-
ган қиймат солиғига ўтиш чегараси 1 миллиард 
сўмдан 5 миллиард сўмга оширилди. Кафе ва 
ресторанларга 100 миллиард сўм ҚҚС “кешбек” 
сифатида қайтарилди, қишлоқ хўжалиги маҳсу-
лотларига “ноль” ставка жорий қилиниши ҳисо-
бига 400 миллиард сўм фермерлар ҳисоб рақа-
мида қолди.

Жаҳон банкининг инвестиция ва ишбилар-
монлик муҳити бўйича ҳисоботида Ўзбекистон 

31-ўринни эгаллади...
Бу рақамларни бежиз келтирмадик. 
Ушбу натижалар Ўзбекистон Либерал-демо-

кратик партиясининг ишбилармонлар мамлакати-
миз моддий ва маънавий бойликларини яратиш 
ҳамда кўпайтиришда улкан роль ўйнаши ҳақидаги 
ғоялари ҳаётийлигини тасдиқламоқда. Партия-
миз ўз дастурларида ана шундай қатъий қарашни 
шакллантирган сабабларни ҳам баён этган. Яъни 
тадбиркорлар учун яратилаётган шарт-шароит 
мамлакатимизнинг барча соҳалардаги салоҳияти 
ўсишига ижобий таъсир кўрсатади. Янги иш ўрин-
лари очиш, аҳолини турли-туман маҳсулотлар би-
лан таъминлаш, юқори қўшимча қийматли маҳсу-
лот ишлаб чиқаришни кўпайтириш, қарийб барча 
соҳаларга янги ва замонавий технологиялар, иш 
услубларини жорий қилиш ва бошқа талай йўна-
лишларда хусусий секторнинг аҳамияти беқиёс. 

Очиқ мулоқот мамлакатимизда бизнесни 
ривожлантиришга туртки берувчи янги, мукам-
мал бир институт, самарали механизм сифатида 
шакллангани маълум. Бу галги  самимий кечган 
мулоқотда тадбиркорлар томонидан кўтарилган 
масалалар асосида бешта устувор йўналиш бўй-
ича янги ташаббуслар эълон қилинди.

Масалан, биринчи йўналиш – тадбиркорлик 
учун барқарор ўсиш траекториясини таъминлаш-
дан иборат. Айтиш керакки, мазкур ташаббус 
стартаплар ва ривожланаётган бизнеснинг маб
лағга эҳтиёжи, гаров таъминотининг етишмасли-
ги, айрим бюрократик омиллар ҳамда бизнесни 
юритишда тадбиркорларни қўллаб-қувватлаш ти-
зимининг мукаммал эмаслиги сабабли юзага кел-
ди. Бу ташаббуснинг амалга ошиши туфайли тад-
биркорликни комплекс қўллаб-қувватлайдиган 
ягона экотизим яратилади, сунъий интеллект ва 
енгиллаштирилган кредитлар эвазига янги биз-
несларни йўлга қўйиш осонлашади. 

Дарҳақиқат, Президентнинг “Тадбиркорга 
кредит бериш эмас, уни биринчи қадамидан 
катта бизнесга айлангунича бошидан охиригача 
қўллаб-қувватлайдиган комплекс тизим ярата-
миз”,  деган сўзлари барчамизни қувонтирди.

Иккинчи йўналиш сифатида ҳудудларда 
“бизнес имкониятлари”ни ошириш белгилан-
моқда. Ер ва мулк олиш жараёни “тайёр пакет” 
тизими орқали тезлашиши айланма маблағлар 
тежалиши ва маҳаллийлаштириш ҳамда ишлаб 
чиқариш ҳажми ортишига хизмат қилади.

Асосийси, қолган учта йўналиш бўйича бел-
гилаб берилган барча вазифалар ҳам биринчи 
навбатда тадбиркорлар манфаати йўлида хиз-
мат қилади. Масалан, кейинги йилларда мамла-
катимизда рақобатбардошликни ва меҳнат унум-
дорлигини янада ошириш, маҳсулот таннархини 
пасайтириш, хусусий секторга ташқи инвестиция
ларни кўпроқ жалб қилиш ва замонавий мута-
хассислар танқислигини бартараф этиш эҳтиёжи 
вужудга келди. Давлатимиз раҳбари томонидан 

“сунъий интеллект – бошқарув самарадорлиги – 
янги инвестициялар” экотизимини яратиш вази-
фаси белгиланиши ана шу камчиликларга барҳам 
беради. 

Президентимизнинг экспорт салоҳиятини 
ошириш ва миллий брендларни ташқи бозорлар-
га олиб чиқишга оид ташаббуси эса корхоналар 
фаолиятига сунъий интеллект ва автоматлашти-
рилган бошқарув интеграция қилиниши ҳисоби-
га даромадлар ортиши, маҳаллий компаниялар 
халқаро капитал бозорига чиқиб миллиардлаб 
доллар жалб этиш имконига эга бўлиши ҳамда 
юз минглаб ёшлар замонавий, юқори даромадли 
касбларни эгаллашига кенг кўламда йўл очиб бе-
ради. 

Турли назорат органлари томонидан тадбир-
корлар фаолиятининг такроран текширилиши, 
катта молиявий жарималар ва лицензиялаш-рух-
сат бериш жараёнларидаги баъзи бюрократик 
босимлар бешинчи – бизнесга маъмурий босим-
ни кескин камайтириш ташаббусига туртки бер-
ди, дейиш мумкин. Тез орада кичик бизнес учун 3 
йиллик мораторий жорий қилиниши, “сукут – ро-
зилик” тамойилининг кучга кириши, жарималар-
нинг камайтирилиши ва бошқа енгилликлар биз-
нес учун хотиржам, эркин ва шаффоф муҳитни 
яратади. 

Асосий электорати тадбиркорлар ва ишби-
лармонлар, жумладан, хусусий бизнес вакил-
лари бўлган O‘zLidePнинг фидойи фаоллари ва 
аъзолари ушбу ҳаётий ташаббусларни тўла қўл-
лаб-қувватлайди ва бу каби эзгу ишларга камар-
баста бўлаверади. 

Тадбиркорлар билан ўтказилган очиқ му-
лоқотда илгари сурилган ташаббуслар ушбу си-
ёсий кучнинг Сайловолди дастурида баён қилин-
ган вазифаларга ғоят ҳамоҳанглиги билан ҳам 
алоҳида диққатга сазовор. Улар кичик бизнесга 
янги имкониятлар эшигини очади, ўрта бизнесни 
ривожлантиришга туртки беради, қисқаси, тад-
биркорларга янги марраларни 
забт этиш учун замин яратади.

Актам ХАИТОВ, 
O‘zLiDeP Сиёсий Кенгаши 
Ижроия қўмитаси раиси

РАҚОБАТ, ЭРКИНЛИК ВА ИШОНЧ  

Депутатни дуо қилишяпти 

ЖАМИЯТ

МИННАТДОРЛИК

АКЦИЯ

ИСЛОҲОТ ВА САМАРА

Оилада фаолми, жамиятда 
µам фаол бўлади

Мустақиллигимизнинг  
35 йиллиги ҳамда Тадбиркорлар 
куни муносабати билан 
O‘zLiDePнинг “Ўзметкомбинат” 
АЖдаги бошланғич партия 
ташкилоти ташаббуси билан 
байрам тадбири бўлиб ўтди.

Бугун мамлакатимиз иқтисодий 
тараққиётини тадбиркорлик 
субъектларининг фаолияти, 
хусусий секторнинг имкониятлари 
ва ишбилармонлик муҳитининг 
қай даражада эркин экани билан 
бевосита боғлаш мумкин. Сўнгги 
йилларда тадбиркорлар билан 
очиқ мулоқотлар ўтказиш анъанага 
айланиб, бизнес вакилларини 
қийнаётган муаммоларни бевосита 
эшитиш ва уларга тизимли 
ечим топишга алоҳида эътибор 
қаратилмоқда. 

САХОВАТСАХОВАТ  
дилдадир...дилдадир...

Унда партия Тошкент вилояти кенгаши 
масъуллари, фаоллар, БПТ аъзолари ҳамда метал-
лурглар иштирок этди. Таъкидланганидек, юрти-
мизда истиқлол йилларида амалга оширилган кенг 
кўламли ислоҳотлар, хусусан, иқтисодиётни либе-
раллаштириш, хусусий мулк ва тадбиркорликни 
ривожлантириш, янги иш ўринлари яратишга катта 
эътибор қаратилмоқда. 

Шунингдек, тадбирда сиёсий кучнинг қуйи 
бўғини – бошланғич партия ташкилотларининг 
ўрни ва аҳамиятига алоҳида эътибор қаратилди. 
Дарҳақиқат, бошланғич ташкилот – партиянинг бе-
восита меҳнат жамоаси ва аҳоли орасидаги таянч 
нуқтаси. Уларнинг фаолияти қанчалик жонли ва 
ташаббускор бўлса, партиянинг ғоя ва мақсадла-
ри ҳам шунчалик кенг жамоатчиликка етиб бора-
ди. “Ўзметкомбинат” АЖдаги бошланғич партия 

ташкилоти фаолияти ҳам ана шундай ёндашувнинг 
амалий ифодасидир. Корхонадаги партия фаолла-
ри нафақат сиёсий-маърифий тадбирларни таш-

кил этиш, балки жамоа аъзоларини ягона мақсад 
ва эзгу ташаббуслар атрофида бирлаштириш, 
меҳнат жамоасида ижтимоий фаолликни ошириш, 
илғор ғояларни қўллаб-қувватлаш борасида ҳам 
муносиб иштирок этиб келмоқда.

Байрам тадбирида ўзининг самарали меҳна-
ти, жамоатчилик ишлари ва партия фаолиятидаги 
ташаббускорлиги билан ажралиб турган метал-
лурглар алоҳида эътироф этилди. Уларнинг фидо-
корона меҳнати, корхона тараққиётига қўшаётган 
ҳиссаси ҳамда партия қуйи бўғинидаги жонкуярли-
ги муносиб қадрлангани тадбирнинг мазмун-моҳи-
ятини янада бойитди. 

Зуҳро МИРЗОҲАМДАМОВА,
O‘zLiDeP Тошкент вилоят кенгаши  

бўлим мудири

МЕТАЛЛУРГЛАР  МУКОФОТЛАНДИМЕТАЛЛУРГЛАР  МУКОФОТЛАНДИ

Одамларни, аввало, мазкур 
корхонага қатновчи оғир юк маши-
наларининг аҳоли яшайдиган ички 
кўчалар орқали ҳаракатланаётгани 
ташвишга солаётган эди. Айниқса, 
тик кўтарилишларда оғир техни-
каларнинг қатнови хавфли вазият-
ларни юзага келтириб, хонадонлар 
ва пиёдалар хавфсизлигига таҳдид 
туғдиргани ҳам бор гап. Зил-замбил-
дай техникалар ҳаракатидан кўта-
рилаётган чанг ва кучли шовқин эса 
маҳалла аҳли учун қўшимча ноқулай-
ликларни келтириб чиқарар, қанча 
идораларга қилинган хат-хабарлар-
га жўялироқ жавоб берилмаётганди. 
Ниҳоят...

Парламент вакили, O‘zLiDeP 
фракцияси аъзоси Наргиза Сало-
мова ушбу мурожаатни жойида ўр-
ганиш ва муаммонинг амалий ечи-
мини топишга киришди. Яккабоғ 
тумани ҳокими, соҳага масъул му-

тасаддилар, маҳалла аҳолиси ҳамда 
тадбиркор иштирокида ўтказилган 
мулоқотда муаммонинг сабаблари, 
мавжуд йўл инфратузилмаси ва то-
монларнинг манфаатлари батафсил 
муҳокама қилинди.

Мулоқот якунида муаммони 
бартараф этишнинг мақбул ечими 
топилди: эндиликда шу корхонага 
қатновчи оғир юк машиналари аҳоли 
яшаш ҳудудидан ўтмайдиган бўлди. 
Бунинг учун корхонага олиб борув-
чи алоҳида янги йўл барпо этилади. 
Янги йўлни ташкил этиш учун зарур 
рухсатномаларни туман ҳокимлиги 
тақдим этади, қурилиш ишлари эса 
тадбиркорнинг ўз маблағлари ҳисо-
бидан амалга оширилади.

– Муаммонинг бартараф эти-
лиши, энг аввало, аҳоли хавфсиз-
лигини таъминлаш ва фуқароларга 
ноқулайлик туғдираётган ҳолатларга 
барҳам бериш имконини яратади, – 

дейди Наргиза Саломова. – Муҳими, 
таклиф этилган ечим маҳалла аҳо-
лиси томонидан ҳам маъқулланди. 
Фуқаролар мурожаатини тинглаш 
билан чекланиб қолмай, унинг ама-
лий ечимини топиш депутатлик фа-
олиятимнинг устувор йўналишлари-
дан биридир.

Мазкур ҳолатда аҳоли мурожа-
ати жойида ўрганилиб, хавфсизлик, 
тадбиркорлик фаолияти ва маҳал-
ла манфаатларини уйғунлаштирган 
аниқ ечимга келинди. Энди оғир 

юк транспортининг янги йўналиш-
га чиқарилиши маҳалла ички кўча-
ларидаги хавфсизликни ошириш ва 
чанг-шовқинни камайтиришга хиз-
мат қилади.

Сайловчилар ҳам енгил тин 
олишди. Умидлари рўёбга чиққани-
дан  мамнун бўлишди. Нуронийлар 
эса дуога қўл очишди.

Ўз мухбиримиз

Бу ҳақда кўпчиликнинг хабари бор. Қашқадарё вилояти Яккабоғ 
туманидаги Шар-шар боғот маҳалласи аҳолиси ҳудуддаги тошни 
қайта ишлаш корхонаси фаолияти билан боғлиқ оғриқли муаммо 
юзасидан Олий Мажлис Қонунчилик палатаси депутати Наргиза 
Саломовага мурожаат қилган эди.

Мавлуда ИБРАГИМОВА, 
Олий Мажлис Қонунчилик  
палатаси  депутати,  
O‘zLiDeP фракцияси аъзоси

Бугун 
мамлакатимизнинг ҳар 
бир шаҳри, маҳалла 
ва қишлоқларида 
энг улуғ, энг азиз 
байрамимиз – 
Мустақиллигимизнинг 
35 йиллиги шоду 
хуррамлик билан 
нишонланмоқда. 

O‘zLiDeP  Жиззах 
вилоят кенгаши ташаббуси 
билан “Халқ билан 
бирга” умуммиллий 
дастури доирасида  
“Тадбиркорлардан 
болажонларга” хайрия 
акцияси ўтказилди. 

Бахмал туманидаги “Дўстлик” 
маҳалла фуқаролар йиғинида ис-
тиқомат қилувчи, ижтимоий ҳимоя-
га муҳтож 8 та оила фарзандларига 
янги мактаб формалари ва ўқув қу-
роллари тўпламлари совға қилин-
ди.    

Халқимиз орасида “Саховат 
дилда бўлади”, деган нақл бежиз 
айтилмаган. Чунки ушбу савобли 

ишда  ҳамкорлик қилган тадбир-
корлар акция ўтказилишидан ав-
вал бизга шарт қўйишди – уларнинг 
исм-фамилиялари, корхоналари 
номларини имкон борича ошкор эт-
маслик лозим. 

Энг қизиғи, Мустақиллик бай-
рами арафасида уюштирилган уш-
бу хайрия акцияси ҳақида  эшитган 
бошқа тадбиркорлар ҳам қизиқиб 
қолгани учунми, навбатдаги тад-
бирларга бош-қош бўлиш таклифи-
ни билдиришди.

Ойдиной МУХТОРОВА, 
O‘zLiDeP Жиззах вилоят  

кенгаши БПТлар билан ишлаш 
бўлими бош мутахассиси

Истиқлол шарофати туфайли 
барча жабҳаларда кенг кўламли ўз-
гаришлар рўй бермоқда. Аҳолининг 
турмуш даражаси, дунёқараши ва 
тафаккури юксалиб, эртанги кунга 
бўлган ишончи янада ортиб бор
япти. Айниқса, кейинги йилларда 
хонадонларимиз фариштаси, оила-
мизни меҳр-муҳаббат, нафосат ва 
эзгулик нури билан мунаввар этиб 
тургувчи хотин-қизларга бўлган  
эътибор Ўзбекистонда давлат сиё-
сати даражасига кўтарилди.

Президентимизнинг 2025 йил 
14 мартдаги “Оила ва хотин-қиз-
ларни қўллаб-қувватлаш тизимини 
янада такомиллаштириш чора-тад-
бирлари тўғрисида”ги қарори 
ижроси юзасидан хотин-қизларни 
касб-ҳунар ва тадбиркорликка ўқи-
тиш, қишлоқ хўжалиги йўналиши-
да даромадли меҳнат билан таъ-
минлаш ҳамда олий таълим билан 
қамраб олиш борасида ҳам сал-
моқли ишлар бажарилди. Опа-син-
гилларимизни меҳнат бозорида 
талаб юқори бўлган касбларга тай-
ёрлаш мақсадида оилавий тадбир-
корлик учун ажратилаётган кредит-
ларнинг катта қисми улар таклиф 
этган лойиҳаларга йўналтириляпти.

Вилоятимизда 853 882 та оила 
бўлиб, уларда 1 831 508 нафар хо-
тин-қиз истиқомат қилади. Жорий 
йилда уларнинг 190 минг 361 на-
фарининг бандлигини таъминлаш 
режалаштирилган. Олий Мажлис 
Сенати ва маҳаллий кенгаш депу-
татларидан иборат ишчи гуруҳлар 
томонидан хотин-қизларнинг эҳти-
ёжлари ва тадбиркорликка бўлган 
қизиқишлари хонадонма-хонадон 
кириб ўрганилди. Даромад то-
пиш истагида бўлганларнинг аниқ 
рўйхати шакллантирилиб, улар-
ни иш ўринларига жойлаштириш 
ҳамда жамоат ишларига жалб этиш 

чоралари кўрилмоқда. Ҳозирга қа-
дар ўн мингдан ортиқ хотин-қиз-
нинг иқтисодий-ҳуқуқий билимлари 
оширилиб, тадбиркорлик кўник-
малари шакллантирилди ва ўзини 
ўзи иш билан таъминлашига кўма-
клашилди. “Даромадли маҳалла” 
ва “Меҳнатсевар аёл” дастурлари 
доирасида тадбиркорликларини 
йўлга қўйиш ва ривожлантириш 
учун имтиёзли кредитлар ажратиш-
га кўмаклашилди ва 109 мингининг 
бандлиги таъминланди.

Камбағалликни қисқартириш 
ва бандлик, Олий таълим, фан 
ва инновациялар, Савдо-сано-
ат палатаси вилоят бошқармала-
ри ҳамда Бизнес ва тадбиркорлик 
олий мактаби томонидан 20 213 
нафар опа-сингилларимиз замо-
навий касб-ҳунар ва тадбиркор-
ликка ўқитилмоқда. Ана шундай 46 
та марказ томонидан 2 102 нафар 
аёл соғломлаштириш, тикувчилик 
ва қандолатчилик цехларига ишга 
жойлаштирилди. Ҳозирда 35 минг 
486 нафар хотин-қиз тадбиркор-
лик, туризм, саноат, қишлоқ хўжа-
лиги, ҳунармандчилик ҳамда ах-
борот технологиялари соҳасида 
фаолият юритмоқда.

Мухтасар айтганда, вилоят 
ижтимоий-иқтисодий ривожига му-
носиб ҳисса қўшаётган опа-сингил-
ларимизнинг ҳаётини янада гўзал-
лаштириш олдимизда турган энг 
долзарб вазифалардан биридир.

Шуҳрат АСЛАНОВ, 
Олий Мажлис Сенатининг 
Ёшлар, хотин-қизлар,  
маданият  ва спорт  
масалалари қўмитаси аъзоси

Бироқ тадбиркорликни қўллаб-қувват-
лаш фақат молиявий ресурс, имтиёз ёки кредит 
ажратиш билан чекланмаслиги керак. Бизнес-
нинг барқарор ишлаши учун энг муҳим омиллар-
дан бири – эркин ва хотиржам ишлаш муҳити. Шу 
маънода давлатимиз раҳбари томонидан Хоразм 
заминида ўтказилган тадбиркорлар билан очиқ 
мулоқотда илгари сурилган бешинчи йўналиш 
– бизнесга маъмурий босимни кескин камайти-
риш – иқтисодий ислоҳотларнинг мазмунан янги 
босқичга кўтарилаётганини англатади.

Масаланинг долзарблиги шундаки, тадбир-
кор учун ортиқча текширув, тушунарсиз талаб, 
асоссиз жарима ёки бир-бирини такрорлайдиган 
назорат тадбирлари нафақат вақт ва маблағни 
йўқотишга, балки унинг эртанги режаларига ҳам 
салбий таъсир қилади. Таҳлилларда 5 минг тад-
биркорнинг ярмидан кўпида бир йилда икки-уч 
марта, яна 21 фоизида эса тўрт мартадан солиқ 
текширувлари ўтказилгани қайд этилган. Бунга 
бошқа назорат органларининг такрорий текши-
рувлари ҳам қўшилган.

Бу рақамлар оддий статистика эмас. Улар-
нинг ортида тадбиркорнинг ишлаб чиқаришни 
кенгайтириш, янги ходимни ишга олиш, янги маҳ-
сулот чиқариш ёки экспорт бозорига кириш ўрни-
га текширувларга тайёргарлик кўришга сарфлаёт-
ган вақти ва ресурси бор. Айниқса, кичик бизнес 
учун бу ҳолат жиддий юк. Чунки йирик корхонада 
алоҳида юридик, молиявий ва комплаенс хизмат-
лари бўлиши мумкин, кичик тадбиркор эса кўп ҳо-
латда бир вақтнинг ўзида ҳам ишлаб чиқарувчи, 
ҳам бошқарувчи, ҳам ҳисобчи вазифасини бажа-
ради.

“Иқтисодиётни “соя”дан чиқариш текшириш 
билан эмас, тадбиркорга йўл кўрсатиб, тўғри 
ишлашга ўргатиш орқали бўлиши керак”, деган 

ёндашув принципиал аҳамиятга эга. Бу ерда дав-
лат ва тадбиркор муносабатларининг фалсафаси 
ўзгармоқда: назорат қилувчи ва назорат остидаги 
томон эмас, балки қонунга риоя қилиш ва иқтисо-
дий фаолликни таъминлашдан бирдек манфаат-
дор бўлган ҳамкорлар муносабати шаклланмоқда.

Янги ёндашувнинг яна бир муҳим жиҳати – 
профилактикага устуворлик берилаётгани. Кичик 
бизнесда инсон соғлиғи ёки бошқа тадбиркорлар 
манфаатига зарар етказиш билан боғлиқ бўлма-
ган текширувларга уч йиллик мораторий жорий 
этилиши, ўрта ва йирик тадбиркорларга профи-
лактик аудитдан ўтиш имконияти берилиши, кам-
чиликларни бартараф этган тадбиркорни жари-
мага тортмаслик каби чоралар бизнесга нисбатан 
ишончли ёндашувни кучайтиради.

Менимча, бу ерда энг муҳим масала морато-
рийнинг ўзи эмас, балки давлат назоратининг жа-
золовчи моделдан профилактик моделга ўтиши-
дир. Тадбиркор хатога йўл қўйганда уни дарҳол 
жазолаш эмас, аввал хато сабабини тушунтириш, 
уни бартараф этишга кўмаклашиш ва қонун тала-
бларига мос ишлашини таъминлаш узоқ муддатда 
ҳам давлат, ҳам бизнес учун кўпроқ самара бера-
ди. Чунки тадбиркорни жазолашдан давлат бюд-
жетига маълум миқдорда маблағ тушиши мумкин, 
аммо унинг ишлаб чиқаришини тўхтатиб қўйиш, 
инвестиция режасини кечиктириш ёки янги иш 
ўринлари яратилишини ортга суриш иқтисодиёт 
учун анча катта йўқотиш бўлади.

Жарималар миқдорининг ўртача икки ба-
робар камайтирилиши, “биринчи хато учун 
огоҳлантириш” қоидасининг жорий қилиниши 
ва тадбиркор билан давлат ўртасидаги низолар-
да “тадбиркорнинг ҳақлилик презумпцияси”ни 
белгилаш каби ташаббуслар муҳим аҳамият касб 
этади. Бунда тадбиркор қонунни бузишга рағбат-
лантирилмайди, аксинча, унга қонун доирасида 
ишлаш учун аниқ ва адолатли қоидалар берилади.

Яна бир муҳим жиҳат – давлат хизматлари-
ни соддалаштириш. Тадбиркорликка оид давлат 
хизматларининг 50 фоизини “сукут – розилик” 
тамойилига ўтказиш, 30 дан зиёд фаолият тури 
бўйича лицензия ва рухсатномаларни бекор қи-
лиш, яна 35 тасини бериш муддатини 2–3 карра 
қисқартириш каби чоралар бизнес учун вақт ва 
харажатни тежайди.

Аслида, замонавий иқтисодиётда вақтнинг 
ўзи ҳам ресурс. Тадбиркор рухсатнома олиш учун 
ойлаб кутиб ўтирмаса, ҳужжатбозликка ортиқ-
ча вақт сарфламаса, маблағини ишлаб чиқариш, 
хизмат кўрсатиш, янги технология жорий этиш 
ёки янги иш ўрни яратишга йўналтира олади. Де-
мак, бюрократик тўсиқларни қисқартириш шунча-
ки маъмурий ислоҳот эмас, балки иқтисодий са-

марадорликни ошириш воситасидир.
Бугун мамлакатимизда солиқ юкининг 13,4 

фоиздан 12 фоизга туширилгани, яширин иқтисо-
диёт улушининг ўн йилда 50 фоиздан 26 фоизга 
камайгани ҳам бизнес муҳитидаги ўзгаришларни 
кўрсатмоқда. Эндиги вазифа – бу тенденцияни 
мустаҳкамлаш, яъни тадбиркорни назоратдан қо-
чадиган субъект эмас, балки иқтисодий ўсишнинг 
ишончли ҳамкори сифатида кўришдир.

Хулоса қилиб айтганда, тадбиркорга берила-
ётган энг катта имтиёз фақат кредит ёки солиқ ен-
гиллиги эмас. Бу – эркин ишлаш, қонуний фаолият 
юритиш ва эртанги кунга ишонч билан режа ту-
зиш имконияти. Тадбиркор хотиржам бўлган жой-
да инвестиция кўпаяди, иш ўринлари яратилади, 
ишлаб чиқариш кенгаяди ва солиқ тушумлари ҳам 
барқарор ўсади. Шу маънода маъмурий босимни 
камайтиришга қаратилган янги чоралар тадбир-
кор учун қулайлик яратишдан ҳам кенгроқ маъно-
га эга бўлиб, давлат ва хусусий сектор ўртасидаги 
ишончни мустаҳкамлашга хизмат қилади.

Бугунги мақсад эркин фикрлайдиган, инвес
тиция қиладиган, янги иш ўринлари яратадиган ва 
ташқи бозорларда рақобатлаша оладиган тадбир-
корлар қатламини кенгайтиришдир. Ана шундай 
муҳит шаклланса, юқори иқтисодий ўсишни таъ-
минлаш, аҳоли даромадларини ошириш ва мамла-
катимизни янги тараққиёт босқичига олиб чиқиш 
учун мустаҳкам замин яратилади.

Дурбек АҲМЕДОВ, 
Олий Мажлис Қонунчилик палатаси 
депутати, O‘zLiDeP фракцияси аъзоси,
иқтисодиёт фанлари доктори, профессор

ХАЛҚ БИЛАН БИРГА

МУРОЖААТДАН АМАЛИЙ ЕЧИМГАЧАМУРОЖААТДАН АМАЛИЙ ЕЧИМГАЧА

ЖАРАЁН

Халқ билан мулоқотнинг ҳақиқий самараси қабуллар сони ёки айтилган ваъдалар билан эмас, фуқаронинг ҳаётида юзага  
келган аниқ ўзгариш билан баҳоланади. Шу жиҳатдан сайёр қабулнинг аҳамияти – муаммони кабинетдан туриб эмас,  

аксинча, унинг келиб чиқиш жойида ўрганиш ва ечимга дахлдор мутасаддиларни бир майдонга жамлашида.

ҚАШҚАДАРЁ

Қамаши туманидаги сайёр қабулда 106 нафар 
фуқаронинг мурожаати тингланиб, уларни қийнаб 
келаётган 98 та муаммо аниқланди. Мурожаатларнинг 70 
таси жойида ҳал этилди. 30 нафар эҳтиёжманд оилага 50 
миллион сўмлик моддий ёрдам ва уй-жойини таъмирлаш 
учун маблағ ажратилди.

Қабулга келганларнинг аксарияти иш ва моддий ёрдам за-
рурлигини билдирди. Натижада 12 нафар фуқаронинг бандлиги 
таъминланди. 21 нафар ёшга эса тикув машинаси, пайвандлаш 
қурилмаси каби ўзини ўзи банд қилишга имкон берадиган уску-
налар топширилди. 7 нафар фуқаро даволаниш учун йўлланма, 
ногиронлик аравачаси ва эшитиш мосламалари билан таъмин-
ланди.

– Сайёр қабул туман аҳолиси бандлигини таъминлаш бора-
сида ҳали кўп ишлар қилиниши кераклигини кўрсатди, – дейди 
O‘zLiDeP Қашқадарё вилоят кенгаши раисининг биринчи ўрин-
босари – аппарат раҳбари Аброр Аннаев. — Дарҳақиқат, туман-
да ёшлар ўртасида ишсизлик даражаси юқори. Уларнинг кўпчили-
ги мардикор бозорларига чиқиб, кунлик топган маблағи эвазига 
рўзғор тебратмоқда. Деҳқончилик қилиш учун сув тақчиллиги мав-
жуд, шу боис боғлардаги дарахтлар қуриб қолмоқда. Туманда фа-
олият юритаётган тадбиркор ва фермерлар ҳам электр таъминоти, 
банклардан кредит олиш ва тайёр маҳсулотни хорижга чиқариш 
борасида жиддий қийинчиликларга дуч келаётганликларини бил-
диришди. Улар кўтарган долзарб масалаларни жойида ўрганиш, 
юзага келган муаммоларга тезкорлик билан амалий ечим топиш 
юзасидан мутасаддиларга тегишли топшириқлар берилди.

Дарҳақиқат ҳар бир иштирокчининг мурожаати диққат билан 
тингланиб, шу жойнинг ўзида мақбул ечимлар таклиф этилди. Аҳо-
ли бандлиги ва фаровонлигини таъминлаш учун лалмикор деҳқон-
чилик, полизчилик, томчилатиб суғориш орқали иссиқхона ташкил 
этиш, куркачилик ҳамда ҳунармандчиликни ривожлантириш каби 
туманнинг ички имкониятларидан самарали фойдаланиш бораси-
да тавсиялар берилди.

Сайфулла ИКРОМОВ,
“ХХI asr” мухбири

БУХОРО

Олот туманидаги Мухтор маҳалласида 
ташкил этилган қабулда маҳаллий кенгаш 
депутатлари, O‘zLiDeP вилоят ва туман 
кенгашлари масъуллари, корхона, ташкилот 
ва муассасалар раҳбарлари ҳамда “маҳалла 
еттилиги” вакиллари иштирок этди. Бу таркиб 
мурожаатларни эшитиш билан чекланмай, 
уларнинг ечимини бевосита масъуллар 
иштирокида муҳокама қилиш имконини берди.

Қабул давомида экологик ҳолат, қишлоқ хўжали-
ги, электр таъминоти, ички йўллар, ободонлаштириш, 
коммунал хизматлар, ижтимоий ҳимоя ва бандликка 
оид масалалар кўтарилди. Мурожаатларнинг 15 таси 
шу ернинг ўзида ҳал қилингани мулоқотнинг амалий 
натижасини кўрсатди. Қўшимча ўрганиш талаб қила-
диган масалалар бўйича эса масъулларга аниқ вази-
фалар белгилаб берилди.

Аҳолини ташвишга солаётган масалалар орасида 
ҳудудда қушлар сони камайиб бораётгани ҳақидаги 
мурожаат ҳам бор. Бу оддий экологик кузатувдек ту-
юлиши мумкин, аммо унинг ортида ҳудуднинг табиий 
мувозанати билан боғлиқ масалалар ётади.

Қишлоқ хўжалиги ҳудудларида қушлар зарар-
кунанда ҳашаротларнинг табиий душмани сифатида 
муҳим вазифани бажаради. Шунинг учун уларнинг 
яшаш муҳити қисқариши, дарахтзорларнинг камайи-
ши ёки яшил ҳудудларга эътиборнинг сусайиши эко-

логик мувозанатга таъсир қилиши мумкин.
Мурожаат шу жиҳатдан муҳимки, аҳоли табиат-

даги ўзгаришни сезмоқда ва бу масалани мутасад-
дилар эътиборига олиб чиқмоқда. Эндиги вазифа – 
қушларни асраш билан бирга, улар учун қулай яшаш 
муҳитини сақлаш, дарахтзор ва яшил ҳудудларни кен-
гайтириш, экологик маданиятни кучайтиришдир.

Олотда аҳоли мурожаатларининг салмоқли 
қисми қишлоқ хўжалигига дахлдор экани бежиз эмас. 
Экин майдонларидан унумли фойдаланиш, сув таъ-
минотини яхшилаш, замонавий агротехнологияларни 
жорий этиш, фермер ва деҳқон хўжаликларига ама-
лий кўмак кўрсатиш масалалари шулар жумласидан.

Бу ерда масаланинг моҳияти фақат кўпроқ маҳ-
сулот етиштиришда эмас. Мавжуд ресурслар, ер ва 

сувдан оқилона фойдаланиш, ҳосилдорликни оши-
риш, сув тежовчи ва замонавий технологияларни 
кенгайтириш – қишлоқ хўжалигининг барқарорлиги-
ни белгилайдиган омиллардир. Шу боис фуқаролар-
нинг аграр соҳага оид таклифлари тегишли мутасад-
диларга етказилиб, уларни амалга ошириш бўйича 
вазифалар белгиланди.

Сайёр қабулда айрим кўчалардаги эскирган сим
ёғочларни алмаштириш, электр тармоқларини таъ-
мирлаш ва таъминот барқарорлигини таъминлаш ма-
салалари кўтарилди. Симёғочларни босқичма-босқич 
янгилаш бўйича чоралар кўрилиши маълум қилинди. 
Маҳалла ички йўлларининг айрим қисмларини таъ-
мирлаш, кўчаларни ободонлаштириш, тунги ёритиш 
чироқларини ўрнатиш, чиқиндиларни ўз вақтида олиб 
чиқиш, ариқ ва зовурларни тозалашга оид мурожаат-
лар ҳам шулар қаторида.

Қабулда эҳтиёжманд оилаларни қўллаб-қув-
ватлаш, ишсиз фуқароларни касб-ҳунарга ўқитиш, 
бандлигини таъминлаш, ёшлар учун меҳнат ва тад-
биркорлик имкониятларини кенгайтириш бўйича ҳам 
таклифлар билдирилди.

Қолган мурожаатлар бўйича масъулларга вази-
фалар юклатилиши ҳам шу нуқтаи назардан муҳим. 
Энди уларнинг ижроси натижа билан баҳоланади: му-
аммо бартараф этилдими, фуқаронинг ҳолати яхши-
ландими, белгиланган вазифа амалда бажарилдими? 
Биргаликда кузатамиз.

Асхор ИСТАМОВ,
“ХХI asr” мухбири

ХОРАЗМ

Урганч туманида ташкил 
этилган сайёр қабулда 230 га 
яқин фуқаро иштирок этиб, 
62 дан ортиқ мурожаат кўриб 
чиқилди. Мурожаатларнинг 
аксарияти жойида ҳал этилди. 
44 та мурожаат юзасидан 
эса фуқароларга ҳуқуқий 
тушунтиришлар берилиб, 
мавжуд муаммоларни ҳал 
этиш бўйича амалий тавсиялар 
билдирилди.

Қабул жараёнида ҳар бир мурожа-
атга алоҳида ёндашилиб, фуқароларнинг 
таклиф ва ташаббуслари ҳам тингланди. 
Аҳоли томонидан маҳаллаларда янги иш 
ўринлари яратиш, ёшларни касб-ҳунар-
га ўқитиш, томорқа ерларидан унумли 
фойдаланиш, хотин-қизлар тадбиркор-
лигини ривожлантириш, санаторийларга 
йўлланма олиш, ички йўлларни таъмир-
лаш, кўчалардаги тунги ёритиш тизими-
ни яхшилаш ҳамда ижтимоий объект-
ларда хизматлар сифатини ошириш каби 
қатор масалалар кўтарилди. 

Кўҳна овул маҳалласида яшовчи 
Шарифбой Сатипов Бободеҳқон кўча-
сидаги мавжуд йўл инфратузилмасини 
яхшилаш ва аҳоли учун қулай шароит 
яратиш масаласида мурожаат қилди. 
Фуқаро кўчанинг 950 метр қисмини ас-
фальтлаш, шунингдек, ҳудудда тунги 
ёритиш чироқларини ўрнатиш зарур-
лигини таъкидлади. Мазкур мурожаат 
масъул мутасаддилар томонидан ўрга-
нилиб, кўтарилган масалаларни ижо-
бий ҳал этиш бўйича тегишли чора-тад-
бирлар белгилаб олинди. 

Шодлик маҳалласида яшовчи Гу-
листон Йўлдошева ҳам ҳудуд инфрату-
зилмасини яхшилаш ва аҳоли, айниқса, 
болалар учун муносиб шароит яратиш 
масаласини кўтарди. Унинг мурожаа-
тида ички йўлларни асфальтлаш билан 
бир қаторда болаларнинг бўш вақти-
ни мазмунли, хавфсиз ва фойдали ўт-
казиши учун замонавий болалар май-
дончаси барпо этиш таклифи илгари 
сурилди. Ушбу мурожаат ҳам масъул-
лар томонидан атрофлича ўрганилиб, 
белгиланган тартибда ҳал этишга кели-
шилди. 

Қабулда ёшларни касб-ҳунарга 
ўқитиш, муносиб иш билан таъмин-
лаш, маҳаллаларда тадбиркорлик 
субъектлари фаолиятини кенгай-

тириш ва янги иш ўринлари яратиш 
бўйича зарур таклифлар билдирилди. 
Айниқса, хотин-қизлар тадбиркорли-
гини қўллаб-қувватлаш масаласига 
алоҳида урғу берилди. Аёлларнинг ўз 
бизнесини йўлга қўйиши, ҳунарманд-
чилик ва хизмат кўрсатиш соҳаларида 
фаолият юритиши нафақат уларнинг 
шахсий даромадини оширади, балки 
қўшимча иш ўринлари очилишига ҳам 
замин яратади. Шунингдек, томорқа 
ерларидан самарали фойдаланиш ва 
хонадонларда қўшимча даромад ман-
баларини шакллантириш бўйича аҳо-

лига амалий тавсиялар берилди.
Шу куни  “Умид” акцияси доираси-

да тўрт нафар эҳтиёжманд оилага маи-
ший техника воситалари топширилди. 
Бундан ташқари, депутатлар, тадбир-
корлар ва партия фаоллари 100 дан 
ортиқ хонадонга кириб, эҳтиёжманд 
оилалар ҳолидан хабар олишди. Улар-
га озиқ-овқат маҳсулотлари, уй-рўзғор 
буюмлари ва бошқа амалий ёрдамлар 
кўрсатилди.

O‘zLiDeP Хоразм вилояти кенгаши  
матбуот хизмати

Президентимизнинг қадим Хива шаҳрида Тадбиркорлар куни арафасида 
ўтказган очиқ мулоқоти мамлакатда амалга оширилаётган кенг кўламли 
ислоҳотларнинг натижаларини сарҳисоб қилиш билан бирга, ишбилармонлик 
ҳамжамиятини ривожлантиришнинг янги тартибини белгилаб берди. 

Энг муҳими, Ўзбекистон янги иқти-
содий ислоҳотлар босқичига кирмоқда. 
Бу жараёнда тадбиркор энди фақат 
дастлабки қўллаб-қувватлашга муҳтож 
субъект сифатида эмас, балки барқа-
рор ўсиши, янги бозорларга чиқиши, ин-
вестиция жалб қилиши, замонавий тех-
нологияларни жорий этиши ва миллий 
ҳамда халқаро даражада рақобатбар-
дош компанияга айланиши учун зарур 
шароитларга эга бўлган иқтисодий куч 
сифатида қаралмоқда.

Давлатимиз раҳбари таъкидлагани-
дек, бугун мамлакатимизда 1 млн 200 
минг нафар тадбиркорни бирлаштир-
ган бизнес ҳамжамияти шаклланган. Бу 
саъй-ҳаракатларнинг самараси аниқ 
рақамларда ҳам намоён бўлмоқда. 

Президент ўз нутқида тадбиркор-
ларга биринчи қадамдан тортиб, халқа-
ро бозорларга чиқишгача бўлган барча 
босқичларда кўмак беришга қаратил-
ган бешта устувор йўналиш (барқарор 
ўсиш траекториясини яратиш, ҳудуд-
ларда бизнес имкониятларини кенгай-
тириш, сунъий интеллект, самарадорлик 
ва янги инвестициялар, экспорт ва мил-
лий брендлар, маъмурий босимни кес­
кин камайтириш) бўйича энг долзарб ва-
зифаларни муфассал тарзда белгилаб 
берди. Энг муҳим жиҳатлардан бири, 
мамлакатнинг барқарор иқтисодий ўси-
шини таъминлашда ҳудудларнинг ўзига 
хос имкониятларидан қандай фойдала-
ниш бўйича аниқ ёндашув бўлди. Бу ҳу-
дудларни шунчаки муайян тармоқларга 

тақсимлаш эмас. Асосий мақсад ҳар бир 
ҳудуднинг табиий ресурслари, инсон ка-
питали, инфратузилмаси ва тўпланган 
ишлаб чиқариш салоҳиятидан самарали 
фойдаланишга асосланган иқтисодий 
ихтисослашувни шакллантиришдир. Бу 
ҳудудларнинг рақобатбардошлиги илғор 
технологиялар ва маҳсулот таннархи-
нинг пастлиги билан таъминланиши ке-
рак. Бундай ёндашув барча ҳудудлар 
бир хил лойиҳалар учун рақобатлашади-
ган моделдан воз кечиш имконини бера-
ди. Аксинча, ҳар бир ҳудуд ўз ихтисосла-
шувига эга бўлади ва улар бир-бирини 
тўлдирувчи ягона иқтисодий тизимни 
шакллантиради.

Яна бир тарафи, анъанавий очиқ му-
лоқотнинг Хоразм тупроғида ўтказилга-
ни ҳам бежиз эмас. Асосий логистика 
занжирларидан нисбатан узоқда жой-
лашган, табиий ресурслари чекланган 
ушбу ҳудуд сўнгги йилларда айнан тад-
биркорлик ташаббуси барқарор ўсиш 
манбаига айланиши мумкинлигини намо-
ён этди. Вилоятга 4 млрд доллар хори-
жий инвестиция жалб этилди, 10 мингта 
янги ишлаб чиқариш қуввати ишга ту-
ширилди, “Ҳазорасп” махсус иқтисодий 
зонаси ва 31 та саноат зонаси ташкил 
этилди. Бугун вилоят  иқтисодиётининг 
72 фоизи кичик бизнес ҳисобига яра-
тилмоқда ва айни бизнеснинг экспорт-
даги улуши бўйича мамлакатда биринчи 
ўринни эгалламоқда. Хоразм тажрибаси 
шуни кўрсатмоқдаки, йирик табиий ре-
сурсларнинг етишмаслиги тадбиркорлик 

ташаббуси, маданий мерос, туризм, ин-
сон капитали ва хизматлар соҳасидаги 
имкониятлардан самарали фойдаланиш 
орқали қопланиши мумкин.

Президент нутқидаги асосий ғоя-
лардан яна бири миллий тадбиркорлик-
ка янги сифат бериш зарурияти билан 
боғлиқ. Бугун маҳсулот ишлаб чиқариш-
нинг ўзи етарли эмас. Маҳсулот нархи ва 
сифати бўйича рақобатбардош, халқаро 
стандартларга мос, таниладиган бренд-
га эга ва истеъмолчига етиб борадиган 
каналларда тақдим этилган бўлиши ло-
зим. Шунинг учун ҳам миллий брендлар-
ни ривожлантиришга алоҳида эътибор 
қаратилмоқда.

Брендинг, халқаро маркетплейслар-
га чиқиш, нуфузли тендерларда иштирок 
этиш, сертификат олиш, логистикани 
такомиллаштириш ва молиявий воси-
таларни ривожлантириш ягона экспорт 
тизимининг таркибий қисмларига айла-
нади. Ўзбекистонда бу борада муайян 
замин аллақачон яратилган. Минглаб 
корхоналар халқаро маркетплейслар 
билан ишламоқда, юзлаб тадбиркорлар 
ўз брендларини яратган. Эндиги вазифа  
алоҳида муваффақиятли тажрибаларни 
кенг миқёсдаги амалиётга айлантириш-
дан иборат.

Маълумки, янги ишлаб чиқариш ва 
технологиялар малакали мутахассис-
ларсиз самара бермайди. Шунинг учун 
тадбиркорлик, таълим ва касбий тайёр-
гарликни узвий боғлаш янги иқтисодий 
сиёсатнинг муҳим йўналишига айлан-
моқда. Ўз техникумини ташкил этаётган 
ёки давлат профессионал таълим муас-
сасалари базасида кадрлар тайёрлаш 
жараёнида иштирок этаётган тадбир-
корларга солиқ имтиёзлари ва бошқа 
енгилликлар берилади. Мақсад – 1 мил-

лион нафаргача йигит-қизни замонавий 
касбларга ўқитиш ва уларни юқори да-
ромадли иш ўринлари билан таъминлаш. 
Бу иқтисодиёт рақобатбардошлигининг 
энг муҳим шартларидан биридир. Чунки 
замонавий корхона фақат ускуна ва ин-
вестиция эмас. Бу, аввало, янги техно-
логиялар билан ишлай оладиган, юқори 
қўшилган қийматга эга маҳсулот ярата-
диган ва уни жаҳон бозорига олиб чиқа-
диган инсонлардир.

Президентимиз иштирокида ниҳо-
ятда жонли ва қизиқарли кечган очиқ 
мулоқотни кузата туриб, шундай хулоса 

қилиш мумкин: демак, Янги Ўзбекистон-
да тадбиркорликнинг янги фалсафаси – 
бизнесни бошлашдан капитални кўпай-
тиришга, маҳаллий ишлаб чиқаришдан 
миллий брендга, миллий бозордан 
жаҳон рақобатига, анъанавий бошқа-
рув усулларидан сунъий интеллект ва 
рақамли технологияларга ўтиш фурсати 
келди! Айнан шундай – замонавий фикр-
лайдиган,  ташаббускор, технологик ён-
дашувга эга ва маҳсулотини экспортга 
йўналтирган тадбиркор Янги Ўзбекистон 
иқтисодиётининг асосий ҳаракатланти-
рувчи кучларидан бирига айланади.

ИШБИЛАРМОНЛИКНИНГ ЯНГИ БОСҚИЧИ БОШЛАНМОҚДА

“ИШБИЛАРМОН АЁЛ – 2026”: Ютуºлар ортида  катта 
машаººатлар ³ам бор...

ФАОЛИЯТ

Навоий
Қизилтепа туманида O‘zLiDeP “Аёллар қаноти” таша-

ббуси билан ўтказилган кўрик-танловнинг туман босқи-
чида Олий Мажлис Қонунчилик палатаси депутати, 
O‘zLiDeP фракцияси аъзоси Галия Райханова, партия 
вилоят кенгаши масъуллари ҳамда маҳаллалардан кел-
ган 18 нафар фаол ва ташаббускор тадбиркор хотин-қиз 
иштирок этди. Иштирокчилар ўз бизнес лойиҳалари, 
ишлаб чиқараётган маҳсулотлари ва хизматларини на-
мойиш этдилар. 

Хулосаларга кўра қуйидагилар ғолиб сифатида 
эътироф этилди:

1-ўрин: Шаҳноза Бобомуродова (Зиёкор маҳалласи, 
“Лола либослари” МЧЖ раҳбари, тикувчилик, қуроқчилик, 
дўппичилик, матога гул босиш, кўрпа-тўшак ва миллий 
каштачилик);

2-ўрин: Лайло Шуҳратова (Алишер Навоий маҳалла-
си, “Leylam-82” МЧЖ раҳбари, ширинликлар ва ярим тай-
ёр маҳсулотлар ишлаб чиқариш);

3-ўрин: Улаш Шомиева (Маликобод маҳалласи, рў-
моллар ишлаб чиқариш).

Галия Райханова, 
Олий Мажлис Қонунчилик палатаси 
депутати: 

– Бугунги танловда иштирок этган ҳар бир аёлнинг 
кўзида эртанги кунга ишонч ва ўз касбига меҳрни кўр-
дим. “Ишбилармон аёл” танлови шунчаки мусобақа эмас, 
балки хотин-қизларимизга ўз салоҳиятини намойиш қи-
лиш, ўзаро тажриба алмашиш ва янги марраларни забт 
этиш учун муҳим майдонга айланмоқда. Туманда миллий 
ҳунармандчилик ва ишлаб чиқаришни ривожлантираёт-
ган аёлларимизнинг ташаббуслари таҳсинга лойиқ.

Шаҳноза Бобомуродова, 
1-ўрин ғолиби: 

– Бугунги эътироф ва билдирилган ишонч менга яна-
да катта масъулият ва илҳом бағишлайди. Фаолиятимиз 
давомида замонавий тикувчилик, дўппичилик ва миллий 
каштачиликни ривожлантириш билан бирга, маҳалламиз-
даги ишсиз аёлларнинг бандлигини таъминлашга ҳаракат 
қиляпмиз. Партия томонидан кўрсатилаётган бундай қўл-
лаб-қувватлов ва рағбат янги лойиҳаларни амалга ошири-
шимизда катта туртки бўлади.

O‘zLiDeP Навоий вилоят кенгаши  
матбуот хизмати

Хоразм 
Урганч шаҳрида O‘zLiDeP ташаббуси билан “Ишби-

лармон аёл – 2026” кўрик-танловининг шаҳар босқичи 
ҳам  юқори савияда ташкил этилди. Танлов хотин-қизлар-
нинг тадбиркорлик салоҳиятини қўллаб-қувватлаш, ишби-
лармонлик кўникмаларини рағбатлантириш ҳамда маҳал-

лаларда янги иш ўринлари яратишга хизмат қилаётгани 
билан аҳамият касб этди. Унда шаҳардаги маҳаллалардан 
20 га яқин фаол ва ташаббускор тадбиркорлар иштирок 
этиб, ўз бизнес лойиҳалари, ишлаб чиқараётган маҳсу-
лотлари ҳамда келгуси режаларини ҳакамлар ҳайъатига 
тақдим этди.

Ҳайъат қарорига кўра, ўринлар қуйидагича тақ-
симланади:

1-ўрин: Санобар Жуманиязова (Гулчилар маҳалласи, 
“Ғайрат Мустафо” оилавий корхонаси раҳбари);

2-ўрин: Анора Явбасарова (Нурли ҳаёт маҳалласи, 
миллий либослар йўналиши бўйича тадбиркор);

3-ўрин: Гўзал Раҳимова (Навбаҳор маҳалласи, гул 
босилган чокли буюмлар тайёрлаш йўналиши бўйича тад-
биркор).

Санобар Жуманиязова, 
1-ўрин ғолиби: 

– Корхонамиз 2010 йилдан буён новвот ишлаб чиқа-
ришга ихтисослашган бўлиб, бугунги кунда 6 турдаги маҳ-
сулотни бозорга етказиб беряпмиз. 21 нафар хотин-қиз до-
имий иш билан таъминланган. Биз фақат маҳсулот ишлаб 
чиқариш эмас, балки аёллар бандлигини таъминлаш, 
уларнинг даромад манбаини мустаҳкамлашга ҳам алоҳида 

эътибор қаратяпмиз. Истиқболда янги бинода сутни қайта 
ишлашга ихтисослашган замонавий цех ташкил этиб, яна 
қўшимча 20 та иш ўрни яратишни режалаштирганмиз.

* * *
Хонқада бўлиб ўтган беллашувда туманнинг турли 

маҳаллаларидан таклиф этилган тадбиркор хотин-қизлар 
миллий ҳунармандчилик, қишлоқ хўжалиги, озиқ-овқат, 
енгил саноат ва хизмат кўрсатиш йўналишларида ўз лойи
ҳаларини намойиш этдилар. 

Натижалар қуйидагича бўлди:
1-ўрин: Дилафрўз Бекчанова (Жаннатмакон маҳалла-

си, “Маржона текстил” МЧЖ раҳбари);
2-ўрин: Зилола Сатторова (Дўстлик маҳалласи, тад-

биркор);
3-ўрин: Доно Нуниязова (Фидойилар маҳалласи, тад-

биркор).
Шунингдек, номинация бўйича Гулшан Қўчқорова – 

“Энг ёш, фаол аёл тадбиркор” деб тан олинди.  

Дилафрўз Бекчанова, 
1-ўрин ғолиби: 

– Корхонамизда Хитойнинг илғор технологиялари 
асосида юқори сифатли болалар кийимлари тайёрланиб, 
ички ва ташқи бозорга етказиб берилмоқда. Ҳозирда 80 
нафар хотин-қиз доимий иш билан таъминланган. Ўтган 
йилнинг ўзида Россия Федерациясига 150 минг АҚШ дол-
ларлик тайёр маҳсулот экспорт қилдик. Бу натижалар биз-
га янада катта мақсадлар сари интилиш учун куч беради.

Гулшан Қўчқорова, 
“Энг ёш, фаол аёл тадбиркор” 
номинацияси ғолиби: 

– Бу каби танловлар бизга катта руҳ ва ишонч бера-
ди. Ҳар бир инсон изланса ва мақсади сари қатъият билан 
ҳаракат қилса, албатта, яхши натижаларга эриша олади. 
Менга билдирилган ишончни янги лойиҳаларни амалга 
ошириш ва янада кўпроқ иш ўринлари яратиш учун рағбат 
сифатида қабул қиламан.

Ғолиб ва совриндорлар партиянинг дипломлари 
ҳамда қимматбаҳо эсдалик совғалари билан тақдирланди. 

Севара РЎЗМЕТОВА, 
O‘zLiDeP Хоразм вилоят кенгаши бўлим мудири 

O‘zLiDeP томонидан анъанавий тарзда 
ўтказиб келинаётган “Ишбилармон аёл” 
кўрик-танлови бугун мамлакатимиз бўйлаб 
хотин-қизларнинг иқтисодий ва ижтимоий 
фаоллигини ошириш, уларнинг бизнес 
ташаббусларини қўллаб-қувватлашда беқиёс 
майдонга айланди. Танловнинг туман ва шаҳар 
босқичларида ўз ишининг моҳирлари бўлган, 
маҳаллаларда янги иш ўринлари яратиб, эл 
фаровонлигига муносиб ҳисса қўшаётган 
юзлаб тадбиркор, ҳунарманд ва ишбилармон 
аёлларимиз салоҳиятларини намойиш 
этмоқдалар. Иштирокчиларнинг бизнес 
лойиҳалари инновацион ёндашуви, иқтисодий 
самарадорлиги ва янги иш ўринлари яратиш 
имконияти асосида баҳоланяпти. 

“Навоий кон-металлургия комбинати” “Навоий кон-металлургия комбинати” 
барча юртдошларимизни Ўзбекистон Республикаси давлат  барча юртдошларимизни Ўзбекистон Республикаси давлат  

мустақиллигининг 35 йиллиги билан самимий муборакбод этади!мустақиллигининг 35 йиллиги билан самимий муборакбод этади!
Истиқлол йилларида юртимиз тараққиётининг мустаҳкам  Истиқлол йилларида юртимиз тараққиётининг мустаҳкам  
таянчига айланган Навоий кон-металлургия комбинати  таянчига айланган Навоий кон-металлургия комбинати  
бугун замонавий саноат салоҳияти илғор технологиялари  бугун замонавий саноат салоҳияти илғор технологиялари  
ва аҳил меҳнат жамоаси билан миллий иқтисодиётимиз  ва аҳил меҳнат жамоаси билан миллий иқтисодиётимиз  

юксалишига муносиб ҳисса қўшиб келмоқда.  юксалишига муносиб ҳисса қўшиб келмоқда.  
Комбинатда яратилаётган ҳар бир янги иш ўрни,  Комбинатда яратилаётган ҳар бир янги иш ўрни,  

ўзлаштирилаётган ҳар бир кон ва ишлаб чиқарилаётган  ўзлаштирилаётган ҳар бир кон ва ишлаб чиқарилаётган  
ҳар бир тонна қимматбаҳо металл  ҳар бир тонна қимматбаҳо металл  

Ватанимиз равнақи ва халқимиз фаровонлигига хизмат  Ватанимиз равнақи ва халқимиз фаровонлигига хизмат  
қилаётгани бизга ўзгача фахру ифтихор бағишлайди.қилаётгани бизга ўзгача фахру ифтихор бағишлайди.

Сизларга мустаҳкам соғлик, оилавий хотиржамлик, фаровон ҳаёт  Сизларга мустаҳкам соғлик, оилавий хотиржамлик, фаровон ҳаёт  
ва фақат ёруғ кунлар тилаймиз.  ва фақат ёруғ кунлар тилаймиз.  

Юртимиз тинч, осмонимиз мусаффо, мустақил  Юртимиз тинч, осмонимиз мусаффо, мустақил  
Ўзбекистонимизнинг тараққиёт йўли  Ўзбекистонимизнинг тараққиёт йўли  

равон бўлсин!равон бўлсин!
Мустақиллигимизнинг  Мустақиллигимизнинг  

35 йиллиги муборак бўлсин, азизлар!35 йиллиги муборак бўлсин, азизлар!

акциядорлик жамияти жамоаси

Хизматлар лицензияланган.

Ўзбекистон   Фермерлари   кенгашиЎзбекистон   Фермерлари   кенгаши
халқимизни Ватанимиз мустақиллигининг 35 йиллиги байрами билан  халқимизни Ватанимиз мустақиллигининг 35 йиллиги байрами билан  

самимий муборакбод этади!самимий муборакбод этади!
Миллий давлатчилигимиз қайта тиклангани, Ўзбекистон янги тарихий даврга қадам қўйгани,  Миллий давлатчилигимиз қайта тиклангани, Ўзбекистон янги тарихий даврга қадам қўйгани,  

қолаверса, жаҳон ҳамжамиятида муносиб ўрнимиз борлиги билан ҳар қанча фахрлансак,  қолаверса, жаҳон ҳамжамиятида муносиб ўрнимиз борлиги билан ҳар қанча фахрлансак,  
ғурурлансак арзийди. Мамлакатимизда олиб борилаётган изчил ислоҳотларни амалга оширишда  ғурурлансак арзийди. Мамлакатимизда олиб борилаётган изчил ислоҳотларни амалга оширишда  

фидойи, жонкуяр фермерларимиз ҳам жонбозлик кўрсатиб келишаётганини алоҳида эътироф  фидойи, жонкуяр фермерларимиз ҳам жонбозлик кўрсатиб келишаётганини алоҳида эътироф  
этмоқни истардик. Соҳа вакилларининг нияти, мақсади битта:  этмоқни истардик. Соҳа вакилларининг нияти, мақсади битта:  

халқимизнинг ҳаёти фаровон, дастурхони тўкин бўлсин. халқимизнинг ҳаёти фаровон, дастурхони тўкин бўлсин. 
Мустақиллигимиз абадий бўлсин! Мустақиллигимиз абадий бўлсин! 

мамлакатимиз  мамлакатимиз  
мустақиллигининг  мустақиллигининг  

35 йиллиги муносабати билан барча  35 йиллиги муносабати билан барча  
ўзбекистонликларни самимий  ўзбекистонликларни самимий  

қутлайди.қутлайди.
Халқимизга соғлик-омонлик,  Халқимизга соғлик-омонлик,  

қалб хотиржамлиги ва эзгу ниятлар  қалб хотиржамлиги ва эзгу ниятлар  
рўёбини тилаймиз. рўёбини тилаймиз. 

Мустақиллигимиз абадий,  Мустақиллигимиз абадий,  
Ватанимиз равнақи  Ватанимиз равнақи  

бардавом бўлсин!бардавом бўлсин!
давлатимиз мустақиллигининг 35 йиллиги муносабати билан  давлатимиз мустақиллигининг 35 йиллиги муносабати билан  

ватандошларимизга мустаҳкам соғлик, улкан оилавий бахт, тинчлик, ватандошларимизга мустаҳкам соғлик, улкан оилавий бахт, тинчлик, 
тотувлик, ҳамжиҳатлик ва фаровонлик тилайди. тотувлик, ҳамжиҳатлик ва фаровонлик тилайди. 

Ҳаётингизнинг ҳар бир куни меҳр, шоду хуррамлик ва янгидан  Ҳаётингизнинг ҳар бир куни меҳр, шоду хуррамлик ва янгидан  
янги зафарларга тўлсин, амалга ошираётган эзгу ишларингиз  янги зафарларга тўлсин, амалга ошираётган эзгу ишларингиз  

эса жонажон Ўзбекистонимиз шон-шуҳратини  эса жонажон Ўзбекистонимиз шон-шуҳратини  
юксалтиришга хизмат қилсин.юксалтиришга хизмат қилсин.

Байрам муборак бўлсин, азиз юртдошлар!Байрам муборак бўлсин, азиз юртдошлар!

Навоий вилоятидагиНавоий вилоятидаги

масъулияти чекланган жамияти жамоаси

Хизматлар лицензияланган. Хизматлар лицензияланган.

Хизматлар лицензияланган.

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Фаррух ЖАББОРОВФаррух ЖАББОРОВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлиги (собиқ Ўзбекистон Республикаси  агентлиги (собиқ Ўзбекистон Республикаси  
Президенти Администрацияси ҳузуридаги Ахборот ва Президенти Администрацияси ҳузуридаги Ахборот ва 
оммавий коммуникациялар агентлиги)да 2011 йил  оммавий коммуникациялар агентлиги)да 2011 йил  

14 июнда 0009-рақами билан рўйхатдан ўтказилган.14 июнда 0009-рақами билан рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 845 Буюртма рақами: Г – 845 
Адади: 4 050Адади: 4 050

Баҳоси келишилган нархда.Баҳоси келишилган нархда.
Топширилди – 19:45Топширилди – 19:45

Саҳифаловчи:  Саҳифаловчи:  
Маъруфжон РаҳмоновМаъруфжон Раҳмонов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Сирожиддин САЙЙИД Сирожиддин САЙЙИД 

Дилшод ШОУМАРОВДилшод ШОУМАРОВ
Равшан МАМУТОВРавшан МАМУТОВ

Нодир ЖУМАЕВНодир ЖУМАЕВ

Гулшана ХУДОЁРОВА Гулшана ХУДОЁРОВА 
Шуҳрат АСЛОНОВШуҳрат АСЛОНОВ
Абдулла АСЛОНОВАбдулла АСЛОНОВ

IJTIMOIY-
SIYOSIY
GAZETA

Газета таҳририят компьютерГазета таҳририят компьютер
марказида терилди.марказида терилди.

БУЮК МАҚСАДЛАР ПОЙДЕВОРИ
йилйил3535

САНЪАТ ВА СИЙРАТ

Мустақиллик фақат давлатнинг 
ўз тақдирини ўзи белгилаши эмас. 
У, аввало, шу заминда яшаётган 
инсоннинг эртанги кунига ишонч 
билан қараши, фарзандини хотиржам 
тарбиялаши, меҳнат қилиши ва ўз орзу-
мақсадларини эркин амалга ошириши 
учун яратилган бебаҳо имкониятдир. 
Шу маънода миллий суверенитет 
ва давлат мустақиллиги тинчлик ва 
барқарорлик билан чамбарчас боғлиқ. 
Зеро, тинчлик бўлмаса, тараққиётнинг 
энг пухта режаси ҳам кутилган 
самарани бермайди.

Мустақилликнинг 35 йиллиги арафаси-
да юртимизда унинг мазмун-моҳияти, миллий 
давлатчилигимиз ва тараққиётимиздаги ўр-
ни ҳақида янада теран ўйлашга эҳтиёж бор. 
Бу йилги юбилей “Ягона Ватан, ягона халқ 
бўлиб, янги ҳаёт ва келажак яратамиз!” де-
ган ғоя асосида ўтказилаётгани ҳам бежиз 
эмас. Зеро, Ватан яхлитлиги, халқ бирлиги ва 
осойишталик – бир-бирини тўлдириб туради-
ган тушунчалардир.

Ана шу яхлит тизимда жамоат хавфсиз-
лигини таъминлайдиган кадрларни тайёр-
лаш, уларни нафақат касбий жиҳатдан, балки 
маънавий-руҳий томондан ҳам пухта шакл-
лантириш алоҳида аҳамият касб этади.

Бу вазифада Ўзбекистон Республикаси 
Жамоат хавфсизлиги университетининг ўр-
нини оддий таълим муассасаси доирасида 
баҳолаб бўлмайди. Президентнинг 2021 йил 
15 апрелдаги “Жамоат хавфсизлигини таъ-
минлаш соҳасида профессионал кадрларни 
тайёрлаш тизимини янада такомиллаштириш 
чора-тадбирлари тўғрисида”ги 5077-сон қа-
рори асосида Миллий гвардия Ҳарбий-тех-
ник институти негизида ташкил этилган уни-
верситет жамоат хавфсизлигини таъминлаш 
соҳаси учун профессионал кадрлар тайёр-
лашга ихтисослашган базавий олий ҳарбий 

таълим ва илмий-тадқиқот муассасаси сифа-
тида шаклланди. Бугун унда жамоат тартиби, 
йўл ҳаракати хавфсизлиги, ҳуқуқшунослик, 
ҳарбий дипломатия, қўмондонлик-тактик фа-
олият билан бир қаторда тарбиявий-психо-
логик йўналишлар бўйича ҳам кадрлар тай-
ёрланмоқда.

Бу йўналишнинг ўзига хос жиҳати шун-
даки, хизматдаги инсон учун фақат билим ва 
жисмоний тайёргарлик етарли эмас. Балки у 
оғир вазиятда тўғри қарор қабул қилиши, бо-
сим остида ўзини бошқара олиши, одамлар 
билан мулоқот қила билиши, жамоани бир 
мақсад атрофида бирлаштира олиши, хизмат 
интизоми ва инсон қадри ўртасидаги нозик 
мувозанатни сақлаши керак.

Шу сабабли хизмат фаолиятини тарби-
явий-психологик таъминлашни қўшимча ёки 
ёрдамчи вазифа деб қараш тўғри эмас. Бу – 
хавфсизлик тизимининг инсон омили билан 
боғлиқ энг муҳим бўғинларидан бири. Чунки 
қурол, техника, замонавий ахборот тизим-
лари ва пухта ишлаб чиқилган режалар қан-
чалик мукаммал бўлмасин, уларни амалда 
қўллайдиган инсоннинг руҳий ҳолати, дунё
қараши, масъулияти ва иродаси ҳал қилувчи 
аҳамиятга эга.

Ҳақиқий профессионал хизматчи хавф 
пайдо бўлган пайтда саросимага тушмай-
ди. У вазиятни тўғри баҳолайди, ўзини қўлга 
олади, атрофидагиларнинг ҳам руҳий барқа-
рорлигини таъминлайди ва қонун доирасида 
ҳаракат қилади. Бундай фазилатлар эса бир 
кунда шаклланмайди. Уларни таълим, тар-
бия, доимий психологик тайёргарлик ва хиз-
мат амалиёти уйғунлигида тарбиялаш зарур.

Жамоат хавфсизлиги соҳасидаги за-
монавий ёндашув ҳам айнан шуни тақозо 
этмоқда. Мамлакатимизда жамоат хавф-
сизлигини таъминлаш тизими “Халқ манфа-
атларига хизмат қилиш” тамойили асосида 

такомиллаштирилмоқда. Бунда аҳолининг 
тинч ва осойишта ҳаётини таъминлаш билан 
бирга, жамиятда қонунга итоаткорлик ва жа-
моат хавфсизлиги маданиятини шаклланти-
ришга ҳам эътибор қаратилмоқда.

Демак, хизматчи учун “хавфсизлик” ту-
шунчаси фақат ҳодиса содир бўлганда чора 
кўриш билан чекланмайди. Хавфни олдин-
дан кўра билиш, унинг сабабларини тушуниш, 
одамларнинг кайфияти ва эҳтиёжларини ҳис 
қилиш, зиддиятни авж олдирмасдан барта-
раф этиш ҳам хавфсизликнинг бир кўрини-
шидир.

Айниқса, бугунги мураккаб ахборот 
муҳитида масаланинг аҳамияти янада орт-
моқда. Инсон онгига таъсир ўтказиш, ёлғон 
ахборот тарқатиш, ижтимоий зиддиятларни 
кучайтиришга уринишлар турли шаклларда 
намоён бўлиши мумкин. Бундай шароитда 
хизматчининг ҳуқуқий билими билан бир қа-
торда психологик саводхонлиги, ахборотни 
танқидий таҳлил қилиш қобилияти ва маъна-
вий иммунитети ҳам мустаҳкам бўлиши ке-
рак.

Шу нуқтаи назардан Жамоат хавфсиз-
лиги университетидаги “Хизмат фаолияти-
ни тарбиявий-психологик таъминлаш” йўна-
лиши оддий бир мутахассислик эмас, балки 
хавфсизлик тизимида инсон капитали сифа-
тини белгилайдиган муҳим соҳадир. Универ-
ситетда ушбу йўналиш бўйича ўқув ва илмий 
ишлар олиб борилаётгани, соҳанинг назарий 
ва амалий жиҳатлари бўйича тадқиқотлар 
амалга оширилаётгани бу вазифага тизимли 
ёндашилаётганини кўрсатади.

Эътиборли жиҳати шундаки, психологик 
тайёргарлик фақат хизматга қабул қилиш ёки 
ўқиш даври билан тугамайди. Хизмат жара-
ёнида инсон янги муҳитга мослашади, турли 
характер ва тақдир эгалари билан ишлайди, 
баъзан кескин ва хавфли вазиятларга дуч 

келади. Шунинг учун хизматчининг руҳий 
ҳолатини кузатиш, стресс омилларини эрта 
аниқлаш, жамоада соғлом психологик муҳит-
ни шакллантириш, зарур ҳолларда профес-
сионал психологик ёрдам кўрсатиш тизим-
нинг узлуксиз вазифаси бўлиши керак.

Бу борада университетимизда амалий 
ёндашувлар ҳам қўлланилаётгани эътиборга 
молик. Масалан, психологик хизмат кўрса-
тиш, ёшлар билан ишлаш, стресс ва низолар-
нинг психологик хусусиятларини ўрганиш, 
замонавий рақамли технологиялардан фой-
даланиш каби масалалар бўйича амалий 
машғулотлар ўтказилмоқда.

Бундай ишларнинг самараси бир қа-
рашда кўринмаслиги мумкин. Аммо унинг на-
тижаси жуда катта: ўзини бошқара оладиган 
хизматчи – барқарор жамоа; барқарор жа-
моа – ишончли хизмат; ишончли хизмат эса 
– осойишта жамият демакдир.

Тинчликнинг ҳамиша кўзга кўринадиган 
қалъаси бўлмайди. Баъзан унинг энг мус
таҳкам қалъаси инсоннинг онги, иродаси, 
масъулияти ва Ватанга садоқатида бўлади.

Мустақилликнинг 35 йиллиги биз-
га ана шу ҳақиқатни яна бир бор эслатади: 
суверенитетни асраш фақат чегараларни 
қўриқлашдан иборат эмас. У давлат ва жа-
мият барқарорлигини таъминлайдиган барча 
тизимларни мустаҳкамлашни, энг аввало, шу 
тизимларда хизмат қиладиган инсонларни 
ҳар томонлама тайёрлашни талаб этади.

Жамоат хавфсизлиги университетининг 
бугунги фаолиятини ҳам ана шу кенг маъно-
даги вазифадан айро тасаввур этиб бўлмай-
ди. Бу ерда тайёрланаётган ҳар бир мутахас-
сиснинг билими, касбий маҳорати, маънавий 
қиёфаси ва руҳий барқарорлиги эртага жа-
моат хавфсизлигига, одамларнинг хотир-
жамлигига дахлдор бўлади.

Шунинг учун университет аудитория-

ларида берилаётган ҳар бир билим, ҳар бир 
машғулот ва ҳар бир тарбиявий сабоқнинг 
ортида катта бир мақсад – тинч мамлакатга 
муносиб, Ватан тақдирига масъулият билан 
қарайдиган, халқ ишончини оқлай оладиган 
хизматчини тарбиялаш вазифаси турибди.

Мустақилликнинг қиммати ҳам шун-
да: уни асраш учун қурилаётган ҳар бир 
тизим, тайёрланаётган ҳар бир кадр ва 
тарбияланаётган ҳар бир фидойи инсон эр-
танги Ўзбекистоннинг мустаҳкам пойдевори-
га айланади.

Зеро, Ватан тинчлиги бир кунлик вазифа 
эмас. Уни асраш – авлоддан авлодга ўтади-
ган масъулият. Бу масъулиятни билим билан 
қуролланган, руҳан бақувват, юртга садоқат-
ли ва халқ манфаатини ўз хизматига мезон 
қилиб олган инсонларгина муносиб адо эта 
олади.

Мустақилликнинг 35 йиллигида энг эз-
гу тилак шу: осмонимиз мусаффо, юртимиз 
тинч, халқимиз бирдам, Ватанимиз суверени-
тети ва дахлсизлиги ҳамиша мустаҳкам бўл-
син. Тинчликни асрайдиган инсонлар эса ҳар 
доим халқ ишончига муносиб бўлиб қолсин.

Дилнозахон АБДУЛЛАЖОНОВА,
Ўзбекистон Республикаси Жамоат 
хавфсизлиги университети профессори, 
психология фанлари доктори (DSc)

Миллий киномиз дарғаларидан 
бири, Ўзбекистон халқ артисти, атоқ-
ли кинорежиссёр Шуҳрат Аббосов 
ҳаёт бўлганида шу йил қутлуғ 95 ёши-
ни нишонлаган бўлар эди. У 1931 йил 
16 январда Қўқон шаҳрида туғилган.

2001 йил... Ўзбекистон Миллий 
телерадиокомпаниясида ишлаб юр-
ган кезларим кинорежиссёр Элдор 
Мамедов Шуҳрат Аббосов ҳаёти ва 
ижодига бағишланган ҳужжатли 
фильм яратиш истагида экани ва 
сценарий ёзишда кўмак беришимни 
илтимос қилди. Бу мен учун ниҳоят-
да фахрли эди. Чунки энг севимли 
кинорежиссёрим ана шу инсон эди-
да. 

Шуҳрат акани жуда яқиндан 
билмасам-да, у киши яратган шоҳ 
киноасарлар – “Сен етим эмассан”, 
“Маҳаллада дув-дув гап”, “Тошкент 
– нон шаҳри”, “Абу Райҳон Беруний”, 
“Оловли йўллар” ёшлик чоғларимда-
ёқ юрак тўримдан чуқур жой олган 
эди. 

Элдорнинг таклифига кўндим 
ва ўзлари билан учрашмоқ учун би-
роз ҳаяжонда Шуҳрат аканинг уйла-
рига бордим. Самимий кутиб олди 
ва гурунгимиз тезда қовушиб кетди. 
Аввалига болалик йиллари ҳақида 
сўзлаб беришини илтимос қилдим. 
Юмшоқ ўриндиқда ястанган ҳолда 
ҳаёлга чўмди. Шу тахлит бир муд-
дат ўтиргач, туйқусдан “Ғафуржон, 
сиз қаерликсиз?” деб сўраб қолди. 
Қашқадарёнинг Яккабоғидан, кена-
гас уруғидан, деганимдаёқ чеҳра-
лари ёришиб, ўткир нигоҳини мен-
га қадаганча: “Биласизми, мен ҳам 
асли қашқадарёликман, Муборак-
данман!”, десалар бўладими. Ана 
энди қувончим ичимга сиғмайди. 
Ажабланганимни кўриб, жилмайган-
ча: “Болалигим воҳанинг чексиз да-
лаларида ўтган, раҳматли отам ва 
акажонимнинг қабри Муборакда”, 
дея кўзлари ёшга тўлди...

Кўзларини бироз юмиб, ўтмиш 
хотираларини эслаб ўтирар экан, 
менинг ноқулай аҳволга тушиб қол-
ганимни кўриб, узр сўради:

– Мен учун у дамларни эслаш 
жуда оғир. Одам кексайган сайин 
болалик дамларини шунақа тез-тез 
эслайдиган бўлиб қолар экан. Энг 

оғир кунларда қашқадарёликлар 
бизнинг оиламизни бағрига олди. 
Отам Муборакда хўжаликка раҳбар-
лик қилган бўлса-да, ҳамма жойда 
очлик, қийинчилик ҳукм сурарди. 
Ҳалигача ҳайрон қоламан, ўзларида 
ейишга нони йўқ ҳисоби, лекин бир 
бурдасини бизга раво кўришган. 
Ёшлигимнинг энг аламли ва қувонч­
ли кунлари ҳам ўша ерларда ўтган. 
Ишонсангиз, бир неча кундан ке­
йин Қашқадарёга зиёратга бормоқ-
чимиз, агар вақтингиз бўлса, юринг 
биз билан, болалигим ўтган жой-
ларни бир айланиб келамиз... 

Кўнглимдаги таклиф бўлди-да. 
Айни муддао. Ахир Шуҳрат Аббосов-
дек афсонавий режиссёр билан, яна 
денг, ўз ота юртимга сафар қилиш 
катта бахт эди.

Айни қиш чилласида Қашқа-
дарёга йўл олдик. Ирмоқлар қаҳра-
тон уйқусида, кечагина техникалар 
гулдуроси босган дала-тузлар, ло-
ла гулханлари ёнган қирлар, адир-
лар оромда. Шитирлаб ёғаётган қор 
беҳудуд далалар бағрида оппоқ дас
турхонини тўшайди. 

“Мен туғилган кунда ҳам шундай 
оппоқ қор ёққан экан”, дея хотир-
лайди Шуҳрат Аббосов. 

“Сизнинг пойқадамингиз ях-
шиликдан нишона, Шуҳрат ака! Бир 
неча йиллардан буён Муборакда 
бундай қор ёғмаган эди”, деди ўша 
пайтда Муборак нефт ва газ конлари 
бошқармаси бошлиғи бўлиб ишлаган 
ва кейинчалик вилоят ҳокими сифа-
тида фаолият юритган зиёли инсон 
Нуриддин Зайниев. Ана шу сафар 
баҳонасида ўша маҳаллари вилоят 
ҳокимлигида ишлаган Исмат Очилов 
ва Нуриддин Зайниев ташаббуси би-
лан кўп жойларда Шуҳрат Аббосов 
иштирокида ажойиб учрашувлар ўт-
казилди. 

Ўшанда Шуҳрат Аббосовга 
ҳамроҳлик қилаётган таниқли ки-
норежиссёр ва драматург Юсуф 
Розиқов, яна бир машҳур киноре-
жиссёр Аброр Турсуновдан секин 
сафаримиз таассуротларини сўрай-
ман. “Ниҳоятда санъатсевар, меҳ-
мондўст халқимиз бор-да! Кўрдин-
гизми Шуҳрат акани, воҳаликлар 
орасида боладай яйраб юрдилар.  

Худо хоҳласа, ана шу кенгликлар 
бағрида фильм оламан”, деди Юсуф 
Розиқов... 

Шуҳрат аканинг жигаргўшалари 
дафн этилган қабристондан қайтаве-
ришда темир йўл ёқалаб, яёв кетиб 
борар эканмиз, етмиш ёшдан ошган 
инсонни хаёл яна ўз оғушига тортди. 
Бизлар ҳам жимгина ортидан эрга-
шамиз. 

“Ҳўв анави юк вагонларини 
кўряпсизларми, ана шу жойга кел-
ганда поезд секинлаб ўтар эди. Кун-
жара ортилган вагонга чиқиб олар-
дик-да, бармоқларимиз билан пастга 
сидириб туширишга ҳаракат қилар-
дик. Поезд ўтиб кетгач, кунжарани 
талашиб-тортишиб ердик... Жўрала-
римнинг кўпчилиги раҳматли бўлиб 
кетибди. Мана шу далаларда болали-
гим ўтган. Яқинда ишлаган “Отамдан 
қолган далалар” (Тоғай Мурод рома-
ни асосида) фильмимни кўрдингиз-
ми? Ахир, мана шу далалар менинг 
ҳам отамдан қолган-да, Ғафуржон”, 
деб маъюс жилмайиб қўйди Шуҳрат 
Аббосов...

Яқинда “Сен етим эмассан”, 
“Тошкент – нон шаҳри”, “Отамдан 
қолган далалар” фильмларини яна 
бир марта кўрдим. Назаримда, ре-
жиссёрнинг аксар фильмларидаги 
воқеалар, фожиалар айнан ўзининг 
бошидан кечганга ўхшар эди. 

Шундай асарлар бўладики, вақт 
ўтиши билан Ҳулкар юлдузидек яна 
яқин ва ёрқин, янада жозибали ва 
ёқимли порлайверади. Шуҳрат Аббо-
совнинг яратган фильмлари ҳам ана 
шундай асарлар сирасига киради.

Ғафур БАРАТОВ,
журналист

Шу йилнинг 28 майида Прези-
дентимиз фармонига биноан ўзла-
рининг бебаҳо ижод намуналари 
билан халқимиз меҳр-муҳаббатини 
қозонган, эзгулик, ватанпарварлик 
ва бағрикенглик тамойилларини 
тарғиб этишда беқиёс хизмати синг
ган бир гуруҳ марҳум ижодкорлар 
– Ғани Аъзамов, Одил Ёқубов, Зай-
наб Садриева, Ҳамза Умаров, Обид 
Юнусов, Ўткир Ҳошимов ва бошқа  
ўнлаб зиёлилар давлатимизнинг юк-
сак мукофотларига лойиқ кўрилга-
ни ғоят савобли иш бўлди. Ана шу 
рўйхатда режиссёр Шуҳрат Аббо-
совни ҳам кўриб бошимиз осмонга 
етди. Дарҳақиқат, унинг номи ўзбек 
кинематографияси тарихига зарҳал 
ҳарфлар билан муҳрланган. Нега 
бундайлигини англаш учун биргина 
мисол етарли бўлса керак.

Шуҳрат Аббосов суратга олган 
“Сен етим эмассан” (1962) филь-
ми мафкуравий мақсадига кўра со-
вет ғояси – “халқлар дўстлиги”ни 
улуғлаш учун буюртма қилинган эди. 
Ижодкорнинг гениаллиги шундаки, 
кинокартина сиёсий вазифадан ўзиб 
кетиб, анча ҳаққоний асарга айлан-
ди – ҳар қандай қийинчиликлар пай-
тида ҳам инсонийлигини йўқотмаган, 
яхши одам бўлишдан тўхтай олмаган 
миллатдошларимиз қаҳрамонлиги 
тасвирига йўғрилди. Буни қайсидир 
маънода ижодкорнинг тузумга қар-
ши пассив кураши дейиш ҳам мум-
кин.

Иккинчи жаҳон уруши даврида 
эвакуация қилинган турли миллатга 
мансуб ўн тўрт болани асраб олган 

тошкентлик темирчи Шоаҳмад Шо-
маҳмудов ва унинг рафиқаси Баҳри 
ая Акрамованинг ҳаётий ҳикоясига 
асосланган фильм экран юзини кўр-
ганида “ўзбек киноси тарихидаги ян-
ги саҳифа” сифатида эътироф этил-
ган. Бу мақтов жуда ўринли, аммо 
совет маданий муассасалари кўзла-
ган сабабларга кўра эмас.

Асар нималарни очиб бериши 
ва нималарни сездирмасдан инкор 
этишини тушуниш учун, аввало, Шо-
маҳмудовлар ҳақидаги афсона ор-
тида турган ҳақиқатни англаш керак. 
Бу оила шунчаки таъсирли тақдир 
қаҳрамонлари эмас эди. Улар маҳал-
лий ҳокимият томонидан совет кўп-
миллатли мафкурасининг рамзий 
тимсоли бўлиш учун танлаб олинган. 
Уруш етимларини асраб олган юзлаб 
ўзбек оилалари орасидан Шомаҳ-
мудовлар айнан маълум бир кўргаз-
мали мезонларга мос келгани учун 
атайлаб танланган. Шаҳарда яшай-
диган, тўлақонли оила моделини 
сақлаб қолган ва миллати ўзбек – яъ-
ни рус “оға”нинг болаларини бағри-
га олаётган “ука” афсонасини гавда-
лантириш керак эди улар.

“Россия ва совет киноси та-
рихий луғати” (Historical Dictionary 
of Russian and Soviet Cinema) асари 
фильм айнан “ҳаддан ортиқ таъсир-
чанликдан қочгани” учунгина муваф-
фақият қозонганини қайд этади. Бу 
жуда муҳим жиҳат. Аббосов экранни 
кўз ёшлар ёки дабдабали ҳаракатлар 
билан тўлдириб ташламайди. Аксин-
ча, картинанинг эмоционал қудрати 
кичик, реал ҳолатларнинг йиғинди-

сидан келиб чиқади: поезд платфор-
масидан жилишни истамаган бола, 
овқатланиш столи атрофида егулик 
талашиш ортидан чиққан жанжал, 
фақатгина меҳрнинг ўзи ўн олти ки-
шилик рўзғорни боқишга етмаслиги-
ни англаган аёлнинг унсиз изтироби...

Совет давлати Шомаҳмудов-
лар ҳикоясини “халқлар дўстлиги” 
шунчаки шиор эмас, балки реал ҳа-
ётлигининг исботи ўлароқ тарғиб 
қилган. Бу 1930-йиллардан бошлан-
ган совет миллатини яратиш ҳара-
катининг тамал тоши саналган. Ўз-
бекистон Коммунистик партияси 
Марказий қўмитасининг биринчи 
котиби Усмон Юсупов замона зайли 
билан “Ўзбек халқи ўзининг барча 
тарихий ютуқлари учун... Москвадан, 
буюк рус халқидан қарздор эканини 
билади”, деб эълон қилганди. Аммо 
фильм бу иерархияни сездирмасдан 
остин-устин қилиб юборади. Ўзбек 
халқидан кимлар нималар учун қарз-
дорлигига ишора қилади.

Оилага немис боласи олиб ке-
линган саҳнани эслайлик. Шу нуқта-
да бошқа болалар кўзида урушнинг 
қора пропагандаси ёққан ғазаб 
алангаси оловланади. Лекин ота-она 
немис фарзандини ҳам қучоқ очиб 
кутиб олади ва болаларга насиҳат 
ҳам қилади. Айни шу каби кадрлар 
асарнинг шунчаки совет буюртма-
сидан юқорироқ сатҳларга кўтари-
ла олганини таъкидлаб туради. Шо-
маҳмудовлар хонадони Москвага 
миннатдорлик билдираётган тобе 
миллат тимсоли сифатида гавдалан-
майди. Ўзбек оиласи бағрида турли 
миллат болалари совет мафкураси 
билан эмас, умуминсоний қадрият-
лар асосида тарбияланади.

Шуҳрат Аббосов мафкуравий ва 
молиявий чекловларга қарамасдан, 
унга буюртма берган тузумдан ҳам 
узоқроқ яшайдиган чинакам бадиий 
асар ярата олди. Шу орқали ижод-
кор ҳар қандай қалтис вазиятда бўл-
син ўз сўзини айта олиши керакли-
гига шахсий намуна кўрсатди. “Сен 
етим эмассан” фильми ўзбек халқи-
нинг замонлар, сиёсатлар, мафкура-
лардан кучли иродасини, меҳр-оқи-
батини баралла тараннум этиб, 
ҳақиқий санъатнинг умуминсоний ва 
умрбоқий моҳиятини намойиш қилиб 
келмоқда.

Самариддин СИРОЖ,
талаба

МОҲИЯТ

“Отамдан қолган  
далалар”...

“Сен етим эмассан”...


